Kisha e Shén Gjergjit

Né Strumé té Roskovecit, né mes té gjelbérimit ngrihet kisha e Shén Gjergjit, njé objekt kulti me
arkitekturé té bukur, por aktualisht né gjendje jo té miré dhe me nevojé té menjéhershme pér
restuarim.

Andrea Llukani né librin “Ndihmesa e Theofan Popés pér shpétimin e mbishkimeve dhe objekteve
liturgjike fetare” (fq.162) paraget sa vijon lidhur me kishén e Shén Gjergjit:

Kisha e Shén Gjergjit pérbéhet nga naosi dhe hajatet. Naosi éshté njénefésh me pérmasa
té brendshme 14.0x5.50 metra. Kisha mbulohet nga njé tavan druri. Altari i kishés ndahet
nga naosi me anén e njé ikonostasi prej druri té gdhendur. Kambaneria gjendet né anén
peréndimore té kishés, mbi porten hyrése. Muratura e kishés éshté prej guri. Apsida ka
muraturé té thjeshté dhe pérfundon me njé kornizé.

Kisha e Shén Gjergjit éshté pikturuar prej Joan Cetirit dhe nipit té tij Nikollés, né vitin 1801.
Mbi portén peréndimore brenda kishés gjendet mbishkrimi: “U pikturua ky tempull né
vitin shpétimtar 1801 dhe u pérfundua né muajin tetor 5, me dorén e Joan Cetirit dhe
Nikollés, nipit té tij, nga qyteti Grabové, né kohén té gjithhirshmit Mitropolitit té Beratit,
zotit Joasaf dhe prift Llazarit ekonomit dhe né vazhdim té tjetér, té cilét i kujtofté zoti yné,
Jesu Krisht né mbretériné e giejve.

Gjurma e restaurimi té fundit éshté e vitit 1935 dhe éshté shénuar né hyrjen e kishés:

NDREQJE KAMBANAVE

NE KUJDESTARIN JAN COBO
DHE LIN STAMBOLLIUT

ME 25 GUSHT VITI 1935

E BERE PREJ USTA VASIL LAPI





















